
Numri i lëndës: 2022:110807 

Datë: 11.03.2024 

Numri i dokumentit:     05434913 

C.nr.821/2022 

  

GJYKATA THEMELORE NË MITROVICË, si kontestimore, me gjyqtarin individual 

Blerim Istrefi, në çështjen juridike kontestimore të paditësve: R.R., S.G, H.SH, A.A dhe SH.D. 

që të gjithë nga M, të cilët sipas autorizimit i përfaqëson L.A av me seli në M, kundër të paditurës 

Ministria e Arsimit, Shkencës dhe Teknologjisë rr.”A.R” nr.325 P, të cilën sipas autorizimit e 

përfaqëson Avokatura Shtetërore ne Prishtinë, lidhur me çështjen kontestuese kompensim i 

inflacionit në pagë, jashtë seancës, me datë 11.03.2024  nxjerr këtë:   

 

A K T G J Y K I M  

 

I.APROVOHET PJESËRISHT SI E BAZUAR kërkesëpadia e paditësve: R.R., S.G, H.SH, 

A.A dhe SH.D. që të gjithë nga M, ashtu që DETYROHET  e paditura Ministria e Arsimit, 

Shkencës dhe Teknologjisë rr.”A.R” nr.325 P, që paditësve në emër të kompensimit të inflacionit 

në pagë ti kompensoj për periudhën kohore Janar 2021 e deri me 22.11.2022 si në vijim: 

 

 Paditësit R.R.  shumën prej 449.74 euro( katërqind e dyzet e nëntë euro e shtatëdhjetë e 

katër cent); 

 Paditëses S.G shumën prej 812.84 euro(tetëqind e dymbëdhjetë euro  tetëdhjetë e katër 

cent); 

 Paditësin H.SH shumën prej 951.58 euro(nëntëqind e pesëdhjetë e një euro e pesëdhjetë 

e tete cent; 

 Paditësen A.A shumën prej 766.8 euro(shtatëqind e gjashtëdhjetë e gjashte euro e tete 

cent); 

 Paditësen SH.D. shumën prej 557.69 euro(pesëqind e pesëdhjetë e shtate euro e 

gjashtëdhjetë e nëntë cent); 

 

Secilit paditës veç e veç me kamatë ligjore prej 8%, duke llogaritur nga data 31.05.2022, datë e 

paraqitjes së padisë në gjykatë e deri në pagesën përfundimtare, të gjitha këto (borxhin kryesor 

dhe kamatën) në afat prej 7 (shtatë) ditësh nga dita e marrjes së këtij Aktgjykimi, nën kërcënim 

të përmbarimit të detyrueshëm.  

 

II. REFUZOHET PJESËRISHT SI E PA BAZUAR kërkesëpadia e paditësve sa i përket 

kërkesës për kompensimin e shtesave ne pagë-inflacion si në vijim: 

 

 Paditësit R.R për periudhën kohore prej 23.11.2022 deri 30.11.2022 shumën në lartësi 

prej 7.40 euro (shtatë euro e dyzet cent); 

 Paditësen S.G për periudhën kohore prej 23.11.2022 deri 30.11.2022 shumën në 

lartësi prej 13.38 euro( trembëdhjetë euro e tridhjete e tete cent ); 

 Paditësit H.SH për periudhën kohore prej 23.11.2022 deri 30.11.2022 shumen ne 

lartësi prej 16.70 euro(gjashtëmbëdhjetë euro shtatëdhjetë cent); 

 Paditëses A.A për periudhën kohore prej 23.11.2022 deri 30.11.2022, shumen ne 

lartësi prej 12.62 euro( dymbëdhjetë euro e gjashtëdhjetë e dy cent); 

 Paditëses SH.D. për periudhën kohore prej 23.11.2022 deri 30.11.2022, shumen ne 

lartësi prej 9.18 euro (nëntë euro e tetëmbëdhjetë cent); 

 

Të gjitha këto me kamatë ligjore prej 8 %, duke llogaritur nga data 31.05.2022, datë e paraqitjes 

së padisë në gjykatë, e deri në pagesën përfundimtare të detyrimit, të gjitha këto në afat prej 7 

(shtatë) ditësh nga dita e pranimit të këtij aktgjykimi, nën kërcënim të përmbarimit të 

detyrueshëm. 

 

III. APROVOHET PJESËRISHT SI E BAZUAR kërkesa e paditësve lidhur me shpenzimet 

e procedurës kontestimore, ashtu që DETYROHET  e paditura Ministria e Arsimit, Shkencës 

dhe Teknologjisë rr.”Agim Ramadani” nr.325 Prishtinë, që paditësve tua paguaj  shpenzimet e 

procedurës kontestimore  në shumën e përgjithshme prej 332.00 €, të gjitha këto ti përmbush  në 

afat prej 7 ditë, nga dita e pranimit të këtij aktgjykimi, nën kërcënimin e përmbarimit të 

detyrueshëm. 

IV.REFUZOHET PJESËRISHT SI E PA BAZUAR përtej pjesës së aprovuar si në pikën II 

të dispozitivit të këtij aktgjykimi kërkesa e paditësve lidhur me shpenzimet e procedurës 

kontesimore, me të cilën kanë kërkuar në emër të precizimit të kërkesëpadisë dhe kërkesës 

drejtuar të paditurës t’ia paguaj e  paditura shumën prej 392,00 €. 

A r s y e t i m 

Paditësit përmes të autorizuarit të tyre, pranë kësaj gjykate me datë 31.05.2022, kanë parashtruar 

padi kundër të paditurës, me objekt kontesti  kompensimi i shkalles se  inflacionit te pa paguar 

ne page. Në padi ka theksuar se paditësit janë te punësuar pranë te paditurës. Tutje i njëjti ka 

theksuar se paditësve nuk i‘u është bërë kompensimi  për inflacion ne page edhe pse janë 

plotësuar kushtet e përcaktuara me Kontratën Kolektive të Arsimit në Kosovë, i njëjti me ane te 

parashtresës te datës 14.11.2023 ka precizuar padinë ne kuptim objektiv dhe ka kërkuar 

kompensimin e pagesës se shkallës së inflacionit të pa paguar në pagë për paditësit për periudhën 

kohore nga janari i vitit 2021 deri 22.11.2022, dhe atë për paditësit R.R shumen  prej 457.14euro, 

për paditësen S.G shumen prej 826.22 euro, për paditësin H.SH   shumen prej 968.28 euro, për 

paditësen A.A 779.42 euro si dhe për paditësen SH.D.  me kamatë ligjore prej 8 %, duke 

llogaritur nga data 04.04.2022, datë e paraqitjes së padisë në gjykatë, e deri në pagesën 

përfundimtare, të gjitha këto (borxhin kryesor dhe kamatën) në afat prej 7 (shtatë) ditësh nga dita 

e pranimit të këtij aktgjykimi, nën kërcënim të përmbarimit të detyrueshëm. Shpenzimet e 

procedurës i ka kërkuar dhe atë për përpilimin e kërkesës ne komune shumen prej 80.00€ për 

përpilimin e padisë shumen prej 312.00 €, për precizimin e padisë shumen prej 312.00€,  si dhe 

ne emër te taksës gjyqësore shumen prej 21.00€. 

 

Gjykata, pas shqyrtimit paraprakë te padisë ka nxjerr aktvendim për përgjigje ne padi 

C.nr.821/22 te datës 15.11.2023, duke e paralajmëruar edhe me pasojat procedurale se nëse nuk 

parqet përgjigje në padi në afat prej 15 ditëve, nga dita e pranimit te aktvendimit të 

lartpërmendur, gjykata do të merr aktgjykim në bazë të pa dëgjueshmërisë / mosbindjes. 

 

E paditura në përgjigjen në padi te paraqitur me datën 26.12.2023 e njëjta e ka kundërshtuar 

padinë dhe kërkesë padinë e paditësve te pa bazuar pasi qe paditësit kërkesat e veta i kanë bazuar 

ne Kontratën Kolektive te Arsimit e cila kontrata është ndërprerë ne mënyrë te njëanshme nga 

Ministria e Arsimit ne nëntorin e viti 2022 me arsyetimin se nuk është menaxhuar si duhet dhe 

se kjo kontrate ka pasur probleme serioze ligjore dhe si e tille është e pavlefshme. Për ketë 

kontrate nuk ka pasur asnjë vlerësim ligjor, financiarë dhe planifikim buxhetor para nënshkrim 

te saj. Ministria e Arsimit me datën 21.11.2022 me njoftimin nr.01B/488 ka njoftuar se ka bere 

shkëputje te Kontratës Kolektive te Arsimit te datës 22.01.2021  dhe ne baze te kësaj paditësit 

nuk kane baze ligjore qe te kërkojë kompensim pas periudhës se shkëputjes se kontratës. Duke 

pasur parasysh se Kontrata Kolektive asnjëherë nuk ka qenë nënshkruar asnjëherë nga ana e 

Mistrisë se Financave dhe nuk është ndarë asnjë buxhet për zbatimin e detyrimeve me implikime 

financiare te cilat janë paraparë me Kontratën Kolektive te Arsimit dhe si rrjedhojë e mungesës 

se mjeteve buxhetore është i pamundur realizimi i kërkesave te paditëses. Andaj ne baze te 

lartcekurave kërkojnë nga gjykata që të refuzoj ne tërësi si te pabazuar kërkesëpadinë e paditësve 

ne tërësi si te pa bazuar. 

 

Pasi që Gjykata bëri vlerësimin e provave të bashkangjitura padisë, si dhe pas pranimit të 

përgjigjes në padi, mbështetur në nenin 8, 398 dhe 399 të LPK-së, ka vlerësuar se janë plotësuar 

kushtet ligjore për marrjen e aktgjykimit jashtë seancës. 

 

Nga shqyrtimi i shkresave të lëndës dhe vlerësimi i përgjigjes në padi, gjykata konstatoi se: Në 

mes  palëve ndërgjyqësve nuk është kontestuese se paditësit janë  në marrëdhënie pune tek e 

paditura, megjithatë gjykata këtë e vërtetoi, nga provat e bashkangjitura padisë dhe atë për; 

 

Paditësin R.R.; 

Nga kontrata e punës e lidhur me datën  02.03.2016 ne mes paditësit dhe te paditurës vërtetohet 

fakti se paditësja është e punësuar tek e paditura.  

Nga lista e pagës vërtetohet fakti se paditësja ka realizuar page mujore ne lartësi prej 271.46 

euro. Ndërsa nga indeksi i harmonizuar çmimeve te konsumit konstatohen ndryshimet mujore 

dhe  vjetore  te çmimeve ne përqindje: inflacioni për vitin 2021 është 3.4%, ndërsa për vitin 2022 

është 11.6%.  

 

Paditëses S.G; 

Nga kontrata e punës e lidhur me datën  20.09.2017 ne mes paditëses dhe te paditurës vërtetohet 

fakti se paditësja është e punësuar tek e paditura. 

Nga lista e pagës vërtetohet fakti se paditësi ka realizuar page mujore ne lartësi prej 490.63 euro. 

Ndërsa nga indeksi i harmonizuar çmimeve te konsumit konstatohen ndryshimet mujore dhe  

vjetore  te çmimeve ne përqindje: inflacioni për vitin 2021 është 3.4%, ndërsa për vitin 2022 

është 11.6%.  

 

Paditësit H.SH; 

Nga kontrata e punës e lidhur me datën  04.09.2017 ne mes paditësit dhe te paditurës vërtetohet 

fakti se paditësja është e punësuar tek e paditura. 

Nga lista e pagës vërtetohet fakti se paditësja ka realizuar page mujore ne lartësi prej 612.40 

euro. Ndërsa nga indeksi i harmonizuar çmimeve te konsumit konstatohen ndryshimet mujore 

dhe  vjetore  te çmimeve ne përqindje: inflacioni për, për vitin 2021 është 3.4%, ndërsa për vitin 

2022 është 11.6%.  

 

Paditëses A.A;  

Nga kontrata e punës e lidhur me datën 23.05.2016 ne mes paditëses dhe te paditurës vërtetohet 

fakti se paditësi është i punësuar tek e paditura. 

Nga lista e pagës vërtetohet fakti se paditësi ka realizuar page mujore ne lartësi prej  462.84 euro. 

Ndërsa nga indeksi i harmonizuar çmimeve te konsumit konstatohen ndryshimet mujore dhe  

vjetore  te çmimeve ne përqindje: inflacioni për, për vitin 2021 është 3.4%, ndërsa për vitin 2022 

është 11.6%.  

 

Paditëses Sh.D; 

Nga kontrata e punës e lidhur me datën 23.05.2017 ne mes paditëses dhe te paditurës vërtetohet 

fakti se paditësi është i punësuar tek e paditura. 

Nga lista e pagës vërtetohet fakti se paditësi ka realizuar page mujore ne lartësi prej  336.62euro. 

Ndërsa nga indeksi i harmonizuar çmimeve te konsumit konstatohen ndryshimet mujore dhe  

vjetore  te çmimeve ne përqindje: inflacioni për, për vitin 2021 është 3.4%, ndërsa për vitin 2022 

është 11.6%.  

 

Gjykata nga administrimi i provave vërtetoi ketë gjendje faktike; 

 

Në padi është ngritur pretendimi se paditësit nuk kane pranuar kompensimin e shtesave ne page-

inflacion  për vitet 2021 dhe 2022 pasi qe mbështetje te nenin 35 par 10 te KKAK-së parashihet 

“Për çdo vit të përcillet shkalla e inflacionit sipas Entit të Statistikave të Republikës së Kosovës 

dhe përqindja (%) e inflacionit të futet në pagë”. Nga interpretimi i kësaj dispozite, gjykata 

vlerëson se e njëjta dispozitë është detyruese për të paditurën andaj edhe e ka detyruar të njëjtën 

që pjesërisht paditësve ti kompensoj kërkesat lidhur me  kompensimin e shtesave ne page-

inflacion për periudhën kohore të cekur ne piken I te dispozitivit të këtij aktgjykimi.  

Gjykata duke ju referuar Kontratës Kolektive të Arsimit në Kosovë (KKAK), të nënshkruar nga 

Ministria e Arsimit, Shkencës dhe Teknologjisë dhe Sindikatës së Bashkuar të Arsimit, Shkencës 

dhe Kulturës dispozitat e së cilës aplikohen në tërë Republikën e Kosovës, ku në nenin 35 është 

paraparë e drejta punëtoreve të arsimit ne kompensim në emër të shtesave ne page-inflacion, si 

dhe gjeti se e njëjta është e aplikueshme nga hyrja në fuqi me datë 18.04.2017. Pas skadimit të 

kësaj kontrate, është nxjerrë kontrata e re, me datën 21.04.2021 e cila i’u garanton punonjësve 

të arsimit këto të drejta.  

 

Nga të lartcekurat gjykata ka vlerësuar se janë plotësuar kushtet për nxjerrjen e aktgjykimit 

pjesërisht aprovues jashtë seance, në kuptim të nenit 398 i LPK-së, sipas të cilit “Kur gjykata, 

pasi t’i arrijë përgjigja në padi, konstaton se ndërmjet palëve nuk është kontestuese gjendja 

faktike, dhe se nuk ekzistojnë pengesa të tjera për dhënien e vendimit meritor, atëherë ajo, pa 

caktuar fare seancë gjyqësore, mund ta jep aktgjykimin me të cilën e pranon si të themeltë 

kërkesëpadinë”. Duke qenë se ka lindur e drejta e paditësve  për të kërkuar në rrugë gjyqësore 

realizimin e të drejtës për kompensimin e shtesave ne page-inflacionit e njëjta është legjitimuar 

që të kërkojë përmbushjen e detyrimit nga e paditura, së këndejmi, paditësit e kane rolin e 

kreditorit,  kurse e paditura rolin e debitorit. Në kuptim të nenit 245 të Ligjit nr. 04/L-077 për 

marrëdhëniet e detyrimeve: “Kreditori në marrëdhënien e detyrimit ka të drejtë që prej debitorit 

të kërkojë përmbushjen e detyrimit, ndërsa debitori ka për detyrë ta përmbushë atë me ndërgjegje 

dhe në tërësi, në përputhje me përmbajtjen e tij”.  

 

Ndërsa lidhur me pretendimet e te paditurës te dhëna ne përgjigjen ne padi, gjykata ka konstatuar 

se pretendimet e tilla nuk qëndrojnë fare  për faktin se sa i përket pretendimit  se Ministria e 

Arsimit e ka shkëputur në mënyrë të njëanshme Kontratën Kolektive të Arsimit me datën 

21.11.2022 gjykata ka konstatuar se te gjitha kërkesat e  arritura para  datës se shkëputjes se 

njëanshme nga ana e te paditurës janë te realizueshme dhe se e paditura është e obliguar që  të 

bëje kompensimin e kërkesës se paditëses tutje, neni 245 të Ligjit për Marrëdhëniet e Detyrimeve 

(LMD) ka paraparë se “Kreditori në marrëdhëniet detyrimore ka të drejtë që nga debitori të 

kërkojë përmbushjen e detyrimit, ndërsa debitori ka për detyrë përmbushjen e detyrimit në tërësi 

në përputhje me përmbajtjen e tij”, prandaj Gjykata duke u nisur nga fakti se e paditura i ka 

mbetur borxh paditëses me aplikimin e dispozitës së lartcekur dhe në bazë të gjendjes së vërtetuar 

faktike, vendosi që ta detyroj të paditurën që paditëses t’ia kompensoj borxhin në shumat e 

gjykuara, ndërsa sa i përket për kërkesave te paditësve për periudhën 22.11.2022 e tutje për 

gjykatën ky pretendim është i bazuar meqenëse kontrata është shkëputur një anshëm nga e 

paditura e njëjta ka prodhuar efekt juridik vetëm deri më datën 22.11.2022 dhe si e tille palët 

kanë pasur të drejte te kërkojnë kompensim vetëm deri në datën e lartcekur. 

 

Lidhur me lartësinë e kamatës së llogaritur prej 8%, gjykata vendosi si ne piken I te dispozitivit 

te këtij aktgjykimi  e ne mbështetje të nenit 382 të LMD-së, sipas të cilit “Debitori që vonon në 

përmbushjen e detyrimit në të holla debiton, përpos borxhit kryesor, edhe kamatën. Lartësia e 

kamatëvonesës është tetë për qind (8%) në vit, përveç nëse parashihet ndryshe me ligj të 

veçantë”, e llogaritur nga dita e paraqitjes se padisë te  datës 31.05.2022.  

 

Lidhur me pike II te dispozitivit te këtij aktgjykimi gjykata ka refuzuar kërkesën e paditësit sa i 

përket kompensimit ne page-inflacion për shkak se kërkesa e krijuar për periudha kohore nga 

data 23.11.2022 e deri me datën 30.11.2022 pasi që ka të bëjë me periudhën kohore kur Kontrata 

Kolektive e Arsimit është shkëputur një anshëm nga ana e te paditurës dhe si e tille nuk ka 

prodhuar efekt juridik.   

  

Ne kuptim te nenit 399 par 1 te LPK parashihet “ kur gjykata, pasi t’i arrijë përgjigja në padi, 

konstaton se nga faktet e treguara në padi nuk del themelësia e kërkesëpadisë, atëherë ajo do te 

jep vendimin meritor me të cilin refuzohet si e pathemeltë kërkesëpadia”. 

 

Gjykata ne mbështetje te nenit 452 të LPK-së vendosi si në pike III te dispozitivit të këtij 

aktgjykimi, ashtu që detyrohet e paditura të paguaj shpenzimet e procedurës në lartësi prej 

312euro  për përpilimin e padisë- sipas tarifës së OAK, si dhe në emër të taksës gjyqësore shumën 

prej 20.00 euro. 

 

Ndërsa në pikën IV të dispozitivit lidhur me shpenzimet ka refuzuar pjesërisht sa i përket 

precizimit të kërkesëpadisë në shumën prej 312.00 €, pasi që precizimi i të njëjtës konsiderohet 

petitumi i padisë, ndërsa sa i përket përpilimit te kërkesës  shume prej 80.00€ drejtuar të 

paditures nuk parashihet  me Tarifën e OAK-së, andaj kjo kërkesë është e pa bazuar. 

 

Gjykata, vendosi si në dispozitiv të këtij aktgjykimi duke i’u referuar dispozitës së nenit 8,398, 

399 dhe 452 të LPK-së, e në lidhje më dispozitat e Kontratës Kolektive të Arsimit e 

datës:22.01.2021, dhe asaj te vitit 2017, neni 87 te Ligjit te punës dhe dispozitave të  nenit 245 

par.1 dhe 2, neni 249 parg.1 dhe 2 të LMD-së si dhe konform Mendimit Juridik të Gjykatës 

Supreme  nr.214/2023 te dt. 09.10.2023.  

GJYKATA THEMELORE NË MITROIVCË  

C.nr.821/2022, datë 11.03.2024                                            

                                                                                                                                    Gjyqtari 

Blerim Istrefi  

 

KËSHILLË JURIDIKE: Kundër këtij aktgjykimi është e lejuar ankesa në afat prej 7 ditësh, 

nga dita e pranimit të të njëjtit, Gjykatës së Apelit të Kosovës në Prishtinë, përmes kësaj gjykate. 


